
NAMMINERSORNERULLUTIK OQARTUSSAT  GRØNLANDS HJEMMESTYRE 

Aalisarnermut Piniarnermut Nunalerinermullu Naalakkersuisoq
Landsstyremedlem for Fiskeri, Fangst and Landbrug

Inatsisartunut ilaasortaq Anthon Frederiksen
/Maani

Aalisakkanik tukertitsiviit pillugit apeqqutinut akissut

Aalisakkanik tukertitsivinnut tunngatillugu imaattunik apeqquteqarsimavutit:

1. Nunatsinni  aalisakkanik  tukertitsivimmik  pilersitsisoqarnissaa  siunertara-

lugu misissuisitsisoqarnikuuvaa?

Aappiuppat, qanga? Misissuinerit qanoq inerneqarpat ?

2. Nunatsinni aalisakkanik tukertitsivimmik misilittaasoqarnikuua?

Aappiuppat, qanga? Misilittaanerit qanoq inerneqarpat?

Apeqqutit ataatsimut akissuteqarfiginiarpakka:

Aallarniutigalugu innersuussutigissavara § 36-mut apeqqummut allamut akissutigi-
neqartoq, tassani imatut akissuteqarama: Nunatsinni aalisakkanik tukertitsiveqan-
ngilaq,  kisianni  Nanortallip  kommuniani  Qorlortorsuarmi  aalisakkanik 
tukertitsiviliortoqarnikuuvoq,  kisianni  taanna  tunisassiorneq  suli  aallartinngitsoq 
matuneqarpoq.  Tamatuma saniatigut  Naalakkersuisut  ilisimasaqanngillat  aalisak-
kanik tukertitsinermik misileraasoqarsimaneranik.

Naggataagut ilisimatitsissutigissavara namminersortunik ingerlanneqartumik nunat-
ta  kitaata  sineriaani  misissuisoqarnikuummat  kapisilinnut  tukertitsiviliortoqarsin-
naanersoq  paasiniarlugu.  Misissuinerit  taakku  maannakkumut  qularnaarlugu 
paasitissimavaat  silaannaap  pissusaanik  pissuteqartumik  tukertitsiviliornissamut 
avatangiisit  naleqqutinngitsut.  Sikut  ingerlaartut,  ukiukkullu  kangerlunni  sikuu-
sarnera  aammalu  kissassutsimut  tunngasut  peqqutaallutik  tukertitsiviliornissaq 
akilersinnaassanngilaq.

Allakkat tamarmik naalakkersuisoqarfimmut nassiunneqassapput inunnut ataasiakkaanuunngitsoq.

Al korrespondance bedes adresseret til departementet og ikke til enkelte personer.

